
«Яланах пӗр тӗллевпе пурӑнатӑп...» 
И.Я.Яковлев ячӗллё Чӑваш патшалӑх педагогика университечӗ ятлӑ-сумлӑ, 

пултаруллӑ ӑсчахсемпе пуян. XX ёмӗрӗн хастар ӑрӑвне пурнӑҫӑн аслӑ ҫулӗ 
ҫине кӑларас ӗҫре ҫӗр-ҫӗр профессорпа доцент. Вӗсенчен пёри - фиологи 
ӑслӑлӑхӗсен кандидачӗ, Чӑваш Республикин культурен тава тивёҫлӗ ӗҫченӗ 
Александр Иванович МЕФОДЬЕВ доцент. 

Пулас ученӑй 1938 ҫулхи чук 1992 ҫулсенче «Хатӗр пул» журналӑн ҫулхи 
уйӑхбн 28-мёшёнче Чӑваш Респуб-
ликинчи Патӑрьел районӗнчи Еншик 
ялёнче ҫуралнӑ. Малтан - тӑван 
ялти 7 ҫул вӗренмелли, кайран 
Шӑнкӑртамри вӑтам шкулсенче пӗлӳ 
илнӗ. 1961-1967 ҫулсенче И.Я.Яков
лев ячӗллӗ Чӑваш патшалӑх педаго
гика институтӗнче ӑс пухнӑ. Вӗрен-
текен дипломне алла илнӗ. 1972-
1975 ҫулсенче - И.Н.Ульянов ячӗллӗ 
Чӑваш патшалӑх университечӗн ас-
пиранчӗ пулнӑ. 

А.И.Мефодьевӑн ӗҫлӗ пурнӑҫӗ 
1956 ҫулхи ҫӗртме уйӑхӗнче тӑван 
ялӗнчи хуҫалӑх эртелӗнче вӑй ху-
нинчен пуҫланнӑ. Пӗр хушӑ ялти 
библиотекӑна ертсе пынӑ. 1957-
1960 ҫулсенче ҫара кайнӑ. Таврӑн-
сан икӗ ҫула яхӑн Йӗпреҫ районӗнчи 
«Коммунизм ҫӗнтерӗвӗшӗн» хаҫат 
редакцийӗнче тата парти райкомӗн 
инструкторӗнче ӗҫленӗ. Патӑрьел 
районӗн «Авангард» хаҫат редакций-
ӗнче те хӑйӗн пултарулӑхне туптанӑ. 
КПСС Чӑваш обкомӗн культура пайӗн 
инструкторӗнче - 13 ҫул, 1985-

тёп редакторе. 1992 ҫултанпа 
И.Я.Яковлев ячӗллӗ Чӑваш патшалӑх 
педагогика университечӗн чӑваш ли
тература кафедринче, студентсене 
«Тӑван сӑмахлӑх», «Чӑваш литерату-
рин историйӗ» предметсене вӗрен-
тет. 1998-2004 ҫулсенче педагогика 
университечӗн ҫӗнӗрен уҫӑлнӑ чӑ-
ваш филологи факультечӗн деканӗ. 
Ҫав вӑхӑтра Александр Иванович 
чӑваш литературипе кӑсӑкланакан 
пултаруллӑ ӗҫ ушкӑнне йӗркелерӗ. 
Факультетра ҫӗнӗ специальноҫсем-
пе кафедрӑсем уҫӑлчӗҫ. Аслӑлӑх 
кадрӗсем хатӗрлес енӗпе те фа
культет малтисен йышӗнче пулчӗ. 

А.И.Мефодьев паллӑ ӑсчах ҫеҫ 
мар, пултаруллӑ ҫыравҫӑ, куҫаруҫӑ, 
йӗркелуҫӗ те. Литература ӗҫне 50-
мӗш ҫулсен пуҫламӑшӗнче тытӑн-
нӑскер чӑваш вулаканёсене илемлӗ 
нумай сӑвӑ, очерк, калав, поэма 
парнелерӗ. Вӑл теҫетке ытла кӗнеке 
авторе. Унӑн сӑввисемпе поэмисен-
че тӑван ял, ҫамрӑклӑх, салтак 
пурнӑҫӗ, ҫут ҫантапӑк, туслӑхпа ача-

лӑх темисем малти вырӑнта. Вӑл -
поэт-юрӑҫӑ та. Унӑн сӑввисем тӑрӑх 
Н.Эриванов, Ю.Кудаков, Ю.Жуков, 
Н.Тимофеев, В.Романов, Н.Заводе-
кова, В.Адюков, Е.Кузьмина, И.Мед
ведев, И.Степанов композиторсем 
40 ытла юрӑ ҫырнӑ. 

Хӑй наукӑн чӑн-чӑн ӗҫченӗ пулни-
не Мефодьев чӑвашсен паллӑ ҫыра-
вҫин Алексей Талвирӑн пултарулӑх-
не тӗпчесе ҫирӗплетсе пачӗ. Чӑваш 
литература критикинчи тепӗр паллӑ 
йӗр - ача-пӑча литературине тӗпче-
се ҫырнӑ ӑслӑлӑх ӗҫӗсем. Паянхи 
ҫӗнӗлӗхсене тӗпе хурса ҫырнӑ «Чӑ^ 
ваш ача-пӑча литератури: 20-30-
мӗш ҫулсем» тишкерӗвӗ 2010 ҫулта 
студентсемпе вӗрентекенсем патне 
ҫитрӗ. 2011 ҫулта XX ӗмӗрӗн 40-50-
мӗш ҫулӗсенчи ача-пӑча хайлавӗсен 
хӑйне евӗрлӗхне тӗпчесе хак пачӗ. 
Асӑннӑ ӗҫӗсем чӑваш литература 
критикинче чӑннипех те паха пулни-
не Ю.М.Артемьев, П.Н.Метин тата 
В.П.Никитин ӑсчахсем палӑртрӗҫ. 
Чӑваш литературин ӑслӑлӑхне Алек
сандр Иванович 200 яхӑн тӗпчев 
ӗҫӗпе пуянлатрӗ. 

Александр Мефодьев - пултаруллӑ 
тавра пӗлӳҫӗ. Вӑл тата унӑн ӗҫтешӗ-
сем ҫине тӑнипе 2006 тага 2010 
ҫулсенче икӗ томран тӑракан «Патӑ-
рьел энциклопедийӗ» кун ҫути курчӗ. 

«Деревенская история», «Влюб
лен по собственному желанию», 
«Любовь и голуби» тата ытти /пурё 
20 яхӑн/ кинофильм Мефодьев 
тӑрӑшнипе чӑвашла янӑранӑ. Пур 
ӗҫе те юратса, чунран, теплён 
пурнӑҫлать. Педуниверситетри ве-
терансен канашне нумай ҫул ертсе 
пычё. Студентсен «Хунав» литпёр-
лешӗвӗн пултаруллӑ ертӳҫи те ва
лах. 

Асчахӑмӑрӑн чӑваш литературипе 
ӑслӑлӑхӗнчи ҫитӗнӗвне тӑван халӑх 
пысӑка хурса хакланӑ. Вӑл - РФ 
Писательсен тата журналистсен со-
юзӗсен члене. 

«Пурнӑҫра яланах пӗр тӗллевпе, 
пӗр ӗмӗтпе пурӑнтӑм. Хама ҫуратнӑ 
халӑхӑма мӗн чухлӗ те пулин ырӑ 
тӑвас, унӑн чӗлхипе сӑмахлӑхне, 
йӑли-йӗркине малалла кайма май 
парас, мухтавлӑ И.Я.Яковлев пу-
ҫарнӑ «чӑваш ӗҫне» ҫӗнӗ пахалӑхлӑ 
пусӑма ҫӗклеме пулӑшас тесе тӑ-
рӑшрӑм», - тенӗ Александр Ивано
вич пёр аса илӗвӗнче. Тӑван халӑхӑ-
мӑрӑн пуласлӑхӗшӗн малалла та 
пархатарлӑ ӗҫлесе пыма ҫирӗп сыв-
лӑх, иксӗлми вӑй-хал пултӑр, юратнӑ 
вӗрентекенӗмӗр. Ёмӗтӗр ҫитсе, тӗл-
левӗрсем пурнӑҫлансах пыччӑр. 

Чӳк уйӑхӗн 28-мӗшӗнче И.Я.Яков
лев ячӗллӗ Чӑваш патшалӑх педаго

гика университетӗнче Александр Ива
нович Мефодьев доцент ҫуралнӑ-
ранпа 75 ҫул ҫитнине халалласа 
«Ача-пӑча литературин паянхи тёп 
ыйтӑвӗсем» ятпа республикӑри на
ука-практика конференцийӗ иртрӗ. 
Унта ача-пӑча литературин ӑна вӗ-
рентес ӗҫри ҫивӗч ыйтӑвӗсене сӳтсе 
яврӗҫ. 

• Николай ОСИПОВ, 
И.Я.Яковлев ячӗллӗ ЧППУн 

чӑваш литература кафедрин 
доценчӗ 


